
“Mendian,
jakin egin
behar da,

denean,
buelta
hartzen”

rufiearra jaiotzez, Beasain du azken ia 45 tuela Beasaina, lanera etorri zenean. 2006.

urteko bizilekua. Errotulu margolaria urtean Aizkorri Mendizale Elkarteko kide-

lanbidez, eta mendizalea zaletasunez. en omenaldia jaso zuen eta aurten lehe-
Emazteaz maitemintzeaz gain, Goierriz eta nengo aldiz, Aizkorriko Birak, Tomas Sala-
bertako mendiez ere liluratu zen 25 urte zi- zar izen eta abizena izango du.

Txikitako zaletasuna

Irunekoa da jaiotzez eta lehenengo mendi ibilaldiak, in-
guruko mendietan egin zituen. “Umetatik hasi nintzen
mendira joaten. San Kristobal mendia gertu zegoen. Bizi
kletan ere mugitzen ginen, Etxauriko mendi aldera. Tre-
nez joaten ginen San Migelera edo San Donatora.Geroxe-
ago, Jarana Penan sartu nintzen, mendizale saila zuekan,

sun gutxiago zegoen. Gero eta gehiagora doa. Beasaina
etorri nintzenean, ez zegoen urrutira joan beharrik, men-
dia bertan zegoen”, dio Tomas Salazarrek.

agun gehien eta onenak
egiten diren lekua da mendia.
Edozein lekutakoak gainera.
Laguntasun ikaragarria dago mendian.

Gero eta mendiko irau-
pen luzeko ibilaldi eta
lasterketa gehiago anto-
latzen da. Mendizaletasu-
na ala lehiaketak daude
modan?

Mendizaletasuna ~ modan
dago, ibilaldi neurtuetan ez
baitago denborarik, ez dago
saririk, Aizkorriko proban,
bakoitzaren martxa librea
da. 14 ordukoan adibidez,
kontrol batera denbora bai-
no lehenago iritsiz gero,
itxaron arazi egiten diete.
Beasainen ez.

Beasaindik Aizkorri urru-
ti ikusten da.

Urruti ikusten da bai. Gero
eta iraupen luzeko proba
gehiago zeudenez eta gero
eta indar gehiago hartzen
ari zenez, guk ere bat anto-
latzea erabaki genuen. Mu-
rumendi aldera egitea pro-
posatu zuten batzuk. “Ez.
Elkartearen izena AizKkorri
da eta Aizkorrira egin behar
da”, esan nuen nik. Oso lu-
zea zela esaten zuten ba-
tzuk. Baina biderik motze-
nak erabili eta ta horrela
egin genuen. 42 kilometro-
koa atera ziren.

Ezker eskuin, AizKkorri
eta Aralar daude Goie-
rrin.

Aizkorri eta Aralar, zoraga-
rriak dira. Goierri, mendiza-
letasunerako stadium zora-
garria da. Horrelakorik ez
dago edozein lekutan.
Aralar edo Aizkorri?
Ezingo nizuke esan, dena
gustatzen zait. Mendi guz-
tieck daukate bere txispa.
Gailur bakoitzak bere gra-
zia dauka. Gainera, men-
diak daukan ona da, men-
dira zoazen bakoitzean, be-
ti dena ezberdina dela. Kli-
ma, urtaroa, eguna... ezber-
dina da.

Urbasa ere zoragarria
da. Ordu asko sartu ditut
Urbasan. Aurrekoan, jubila-
tuak, Urederrara eraman
genituen. Jubilatuekin irtee-
rak egiten ditugu. Ikastetxe-
ekin ere bai.

Orain denbora besterik
ez daukat, eta bideak aurki-
tzen aritzen naiz orain gus-

tura. Bakarrik asko joaten
naiz mendira, batez ere bi-
deak irekitzera noanean.
Mendian bakarrik ez
omen da ba ibili behar.
Gaur egun telefono mugi-
korrak sikira badira.
Telefonorik ez dut erabil-
tzen. Ez zait gustatzen. GP-
Serik ere ez. Burua erabili
behar da. Behin GPSa zera-
man lagun batekin joan
nintzen eta GPSearen ara-
bera, laku bat pasatu behar
genuen. Nik esan nion, ni
ez nindoala handik. Atzetik
etorri zen.

Orientazio ona daukazu
orduan.

Beteranotasuna. Orienta-
zioa beti eduki dut. Natura-
rekin orientatzen zara.
Eguzkiarekin, dagoenean
noski, zuhaitzen goroldioa-
rekin, enborren arrastoak...
Iparrorratza beti eramaten
dut, baina non zauden ez
badakizu, alperrik duzu
iparrorratza.

Mendiak lagun onak, oso
onak ematen dituela esa-
ten da.

Lagun gehien eta onenak
egiten diren lekua da men-
dia. Edozein lekutakoak
gainera. Mendian, lagunta-
sun ikaragarria dago. Jende
guztiak jende guztiari la-
guntzen dio. Beti dago arra-
roren bat baina.

Ipar orratza beti eraman-
go duzu motxilan. Beste-
rik zer eramaten duzu?
Iparrorratza, ura, otartekoa,
aiztoa, aterki txiki bat, arro-
pa... Mendian eguraldia as-
ko aldatzen da. Pirinioan
adibidez, Elkarteko kanpal-
di batean, Bisaurina joate-
koak ginen. Eguraldi ede-
rrarekin atera ginen aterpe-
txetik. Itzulerakoan, tru-
moiak eta tximistak izan ge-
nituen. Pioletak bota geni-
tuen... Tximista bat gertuan
erori zen. Ni konturatzen
nintzen zerbait bazetorrela.
Pareko mendi bateko pun-
tan zegoen ganadua, jaisten
hasi zen, eta eguraldi ona
zegoen. Berehala azaldu
zen laino potolo bat, gero
bestea.



Mendira joan behar izate-
ko, eguraldiari begira
egongo zara orduan.

Ez, ez diot kasurik egiten,
eguraldiari begira jarriz gero
inoiz ez baizinateke atera-
ko. Nire emaztea beti tele-
bistari begira egoten da bai-
na ni joan egiten naiz. Txu-
baskeroa eta aterki txikia
beti eramaten ditut motxi-
lan.

Ezbeharrik izan al duzu
sekula mendian?

Lehen ausartagoa nintzen,
ausartagoa nintzen orain,
kontserbadoreagoa naiz. Ez
dut sustorik izan. Istripuak
ikusi ditut baina izan ez.
Mendian, jakin egin behar
da, igo ezin denean, buelta
hartzen. Hori ez dakienak,
horrek izango du istripua.
Gero eta jende gehiago ibil-

tzen da mendian. Oinetako
egokirik gabe asko. Behin
gogoratzen naiz, Ordesa in-
guruan, Pelaez franjan.
‘Mendizale oso adituentzat
bakarrik’, jartzen duen sei-
nalea dago. Igo ginen eta
itzulerakoan, frantziar ema-
kume bat, kaleko zapatatxo
batzuekin zihoan. Normala
da hark istripuren bat edu-
kitzea.

Askok diote, mendiak
duen gauzarik onena, ha-
maiketakoa izaten dela.
Bakarrik noanean, ogitarte-
koaz gogoratu ere €z naiz
egiten. Lagunekin noanean,
mendiak duen politena ho-
rixe da: leku polit bat aurki-
tu eta hamaiketakoa egitea.
Oinetakoak aipatu ditu-
zu, botak asko aldatuko
ziren ezta?

Garai batean, lonazko bo-
tak erabiltzen genituen.
Nahiko praktikoak ziren,
baina euri asko eginez gero,
mela-mela eginda gelditzen
zinen. Gero larruzkoekin
hasi ginen.

Pirionioetan izan zarela
aipatu duzu. Alpeetan-
edo izan al zara?
Alpeetara ez naiz joan.
Egun baterako baino gehia-
go joan behar izaten zen eta
nik beti nire kontura lan
egin dut eta ezinezkoa zen.
Estatu espainiarrean bai,
gehiago ibili naiz: Picos de
Europan, Soriako Pico de
Rubion...

Igo gabe gelditu zaren
mendirik ba al daukazu?
Ez, saiatu naizen mendi
guztiak igo ditut; lehenen-
goan ez bada bigarrengoan.

Murumendi mendi bere-
zia da zuretzat. Liburuxka
bat ere egina daukazu,
orientazio plaka jarria
daukazue...

1997an orientaziorako ma-
haia eta taula jarri genuen.
Murumenditik ikusten diren
mendi tontorrak azaltzen
dira altuera, distantzia eta
gainerako datuekin.

Taula hori abiapuntu
hartuta, Esku-eskuan liburu
bildumaren barruan, ‘Muru-
mendi’ liburuxka argitaratu
nuen, Murumenditik ikus-
ten diren 100 mendi baino
gehiagoren berezitasunak
azalduz: nondik igotzen
den, denborak, ohiturak,
mitologiarekin dituen lotu-
rak, gurutzeak, elizak, itu-
rriak eta abar adieraziz.

Margolaria

Ogibidez, margolaria izan da Tomas Salazar; errotuluak
margotu izan ditu. Irunean bizi zela, bi hilabeterako, Bea-
saina etorri zen lanera, 26 bat urte zituela. “Hemen ez ze-
goen eta. Emakume baten etxean lo egiten nuen eta Pako
Fondan bazkaltzen nuen. Nire emaztea hango alaba zen
eta berak zerbitzatzen zizkidan otorduak”, gogoratu du Sa-
lazarrek. Emaztearen maitasunaz gain, Goierrik eta ingu-
ruak ere maitemindu zuen Tomas Salazar. Aralar, Aizkorri,
Murumendi... “Autorik hartu beharrik gabe, berehala zau-
de mendian. Zoragarria da”.

Beasaina etorri eta berehala aurkitu zituen lagun men-
dizaleak. “Hainbeste mendirekin zaletasuna egon beharra
dago hemen. Dena den, ez dut ulertzen, mendia gustatzen
ez zaion jendea egotea. Txindokira igo ez den goierritar
asko dago. Bai, ikaragarri. Gezurra iruditzen zait”.

Tomas Salazar Beasaina etorri zenerako, bazen mendi
elkartea Beasainen. “Lehenengo egoitza, Agirre tabernan
izan zuen. Kirol elkartea zen baina gero mendi saila, ba-
natu egin zen. Gaur egun dagoen lokala, ni hemen nen-
goela inauguratu zen”. Harrezkeroztik, iganderoko planik
ez du falta izan, inguruko mendietan gora eta behera ibil-
tzea. 70 urte ditu. Oraindik ere sasoiko dago. Orain gai-
nera, behin erretiratuta, denbora gehiago dauka bere za-
letasunari heltzeko.

Tomas Salazar IV. Aizkorriko Bira

IV. Aizkorriko Bira, ekaina-
ren 8an izango da. Aurten
izen eta abizenak jarri diz-
kiote Aizkorriko Birari: To-
mas Salazar. 2006. urtean
omenaldia egin ziotenean,
Aizkorri elkartekoek adie-
razi zioten, hemendik au-
rrera, Tomas Salazar izena
eramango zuela. Beasainen
egiten den iraupen luzeko
proba, bi urtean behin egi-
ten da. “2002. urtean hasi
zen Aizkorriko Bira. Lauga-
rren edizioa izango da. Be-
asaindik atera, Ugartemen-
ditik Etxegaratera, Otzaur-
tera, Aginabaso, San
Adrian, Aizkorri, Arbelargo
txabola, Andraitz, Zegama-
ra eta Zeraindik barrena,
Beasaina. Kana dauka bai.
Proba honek, beste proba
batzuetarako entrenamen-
du bezala balio izaten du”,
zehaztu du Tomas Salaza-
rrek.

Ez du parte hartuko be-
asaindar nafarrak. “Orain
ez dut horrelako proba lu-
zeetan parte hartzen, gazte-
tan bai baina eraii ez
Kontrol postu batean egon-
go naiz, Aginabason”.

Ezaugarriak

Aizkorriko Birak mendian
ibilita egotea eskatzen badu
ere, eta izena aurrez ema-
tea komeni izaten bada ere,
oraindik bada 42 kilometro
egin nahi dituenarentzako
aukera. Izen ematea, 10 eu-

Tomas Salazarrek zebaztutako ibilbidea. Ibilbidearen marrazkia ere Salazarrek
egindakoa da. Marrazkilaria izanik, gustuko bi zaletasunak uztartu ditu.

roren truke izango da aldez
aurretik eginez gero, eta 12
euroren truke irteeran ber-
tan eginda.

Parte hartzaile guztiek
txarteletan azalduko diren
kontrol-guneetatik pasatu
beharko dute. Gune bakoi-
tzean txartela zigilatu egin-
go da; horrela, proba guztia
egin dela ziurtatu ahal izan-
go da.

Irteera ordua, goizeko
Getan izango da, Aizkorri
Mendizale Elkartearen
egoitzatik.

Probaren iraupena 12
orduko ingurukoa izango
dela aurreikusten dute an-
tolatzaileek. Dena den, 14
orduko tartea egongo da
proba bukatzeko.

“Hau mendi ibilaldia da,
eta ez mendi lasterketa.

Hori dela eta, amaieran ez
da inolako sailkapenik
izango eta parte hartzaile
guztiei oroigarri  bana
emango zaie”.

Amaieran dutxak ere es-
ku-eskura izango dira. Nor-
baitek aurreko egunean
etortzea pentsatuko balu,
Loinazpe ikastetxean lo
egiteko tokia izango du,
norberak zakua ekarrita.

943 16 00 56

goierritarra@goierrikohitza.info

GOIERRIKO hitza@
943 16 00 56

goierri@goierrikohitza.info

